
PREDMET: ZASTUPNIČKA INICIJATIVA

Poštovani, 

na osnovu članova 106. i 213. Poslovnika Skupštine Kantona Sarajevo („Službene novine
Kantona  Sarajevo  -  Drugi  novi  prečišćeni  tekst  br.:  41/12,  15/13,  47/13,  47/15  i  48/16)
upućujem  zastupničko  pitanje Kantonalnoj  upravi  za  inspekcijske  poslove,  Upravnom
inspektoratu Ministarstva pravde i uprave KS i Uredu za borbu protiv korupcije i upravljanja
kvalitetom KS:

“Putem kontakt  forme na web stranici  Skupštine Kantona Sarajevo Klub zastupnika Naše
stranke  zaprimio  je  pitanje  od  uposlenika  Kantonalnog  zavoda  za  kulturno-historijsko
nasljeđe u kojem tvrde sljedeće:

‘Obraćam Vam se sa zahtjevom za obavljanje nadzora poslovanja u JU Kantonalni zavod za
zaštitu kulturno-historijskog i prirodnog naslijeđa Sarajevo, ulica Josipa Štadlera 32. Naime
u  proteklom  periodu  uposlenici  zavoda  su  primjetili  mnogobrojne  nepravilnosti  u  radu
Direktora i Pravnice zavoda kao i finansijske službe i protokola. U period od proteklih 24
mjeseca od imenovanja novog direktora došlo je do promjene načina rada kao i malverzacija
sa upošljavanjem novih radnika na ugovor o djelu uprkos moratorijumu na zapošljavanje.
Nadalje uposleni rade bez produženog ugovora o djelu kao i konstantno su prisutni pritisci
na  uposlene  da  mjenjaju  svoja  stručna mišljenja  po  nalogu  direktora.  Upravni  postupak
imenovanja  kadrova  su  nepravilna  i  mimo  propisa.  U  proteklom  periodu  došlo  je  do
imenovanja stručne saradnice zavoda na mjesto šefice službe zaštite bez ikakvog osnova i
opravdanja od strane direktora JU. Isto tako bez potvrde i znanja nadležnog ministarstva



provode se nabavke i isplate honorara za vanjske saradnike bez ikakve osnove i bez ikakvog
produkta u vidu studija i analize koje su nezavršene. Veliki je pritisak na zaposlene zavoda u
financijskoj službi od strane direktora da se vrše nezakonita plaćanja. Nadalje, sam direktor
lično vrši ispravke protokolisanja ugovora o zaposlenju i izmjene knjiga protokola te samim
tim nepravilno i protuzakonito krši upravni postupak.

U skladu sa vašim nadležnostima molim da izvršite nadzor poslovanja u navedenoj ustanovi.’

Molim Kantonalnu upravu za inspekcijske poslove, Upravni inspektorat Ministarstva pravde i
uprave KS kao i Ured za borbu protiv korupcije KS da svako iz svoje nadležnosti poduzme
predviđene zakonske radnje i utvrdi istinitost navoda, te poduzme potrebne radnje ukoliko se
utvrdi istinitost istih.”

S poštovanjem,

________________________
Neira Dizdarević
Zastupnica Naše stranke u Skupštini Kantona Sarajevo


